
The Pearl of the Kingdom: A study
of A fhir léghtha an Ieabhram bh|g
by Giolla Brighde O hEédhasa

Ailbhe O Corrdin

Novus Press (2013) | 66 Ich | ISBN: 978-82-7099-718-3

The Light of the Universe: Poems
of Friendship and Consolation by
Giolla Brighde O hEédhasa

Ailbhe O Corrdin

Novus Press (2014) | 64 Ich | ISBN: 978-82-7099-776-3

The Dark Cave and the Divine Light:
Verses on the human condition by

Giolla Brighde O hEédhasa

Ailbhe O Corrdin

Novus Press (2016) | 81 Ich | ISBN: 978-82-7099-869-2

Ti cli agus cdil tabhaithe ag Giolla Brighde O
hEédhasa i ngeall ar an gcéad leabhar de chuid an
Leasichdin Chreidimh Chaitlicigh a scriobh, An
Teagasg Crivsdaidhe a foilsiodh in Antuairp sa bhliain
1611 (2013: 9; Mac Raghnaill 1976). Ach nuair a
chuirtear san direamh go mbollamh le ddn ¢ an t-tdar
sula ndeachaigh sé isteach sna Proinsiasaigh i Lobhdin
aran 1 Samhain 1607, d’théadfai a 4itid gur ag saothra

i bhfad faoina chumas a bhi sé agus leaganacha
fileata in 6glachas den ‘Ar nAthair agus de ‘Fiilte an
Aingil” mar shampla, 4 soldthar aige. Anuas air sin, ni
haon ddar maite an cinedl préis a scriobh sé i gcorp
an teagaisc chriostai, go hdirithe nuair a chuirtear i
gcomortas € le stil bhladhmannach bharécach Aodha
Mhic Aingil agus leabhar faoi shacraimint na haithri
d cheapadh aige i Lobhdin direach seacht mbliana ina

dhiaidh sin (O Maonaigh 1952). D’théadfai fia dul
nios faide fés agus a ditit gur saothar i bhfad nios
dushlanai agus i bhfad nios intleachtai é an graiméar
Gaeilge a chum O hEédhasa, Rudimenta Grammaticae
Hibernicae, saothar ndr cuireadh i gcl6 faraor go dti an
bhliain 1968 (Mac Aogdin 1968). Ach sula gcdinimid
an Proinsiasach as simpliocht agus neafais a chuid
Gaeilge, cuimhnimis go mbiodh na leasaitheoiri ab
éirimidla ar gach taobh den scoilt reiligitinach 6 aimsir
Lidtair ar aghaidh ag cur béime ar an tsimpliocht
agus ar an tsoiléire chun tairseach an 1éinn a shard
agus briathar D¢ a chraobhscaoileadh chuig an oiread
agus ab fhéidir, bidis 1éannta né neamhléannta. Is ar
son an dreama neambhliteartha a bhainti feidhm as
rannaireacht shimpli arae ba thdbhachtai go mér fada
an teachtaireacht nd an medn.

Mai bhain feidhm phragmatach thréadach le
daonlathd na teanga, sa chéad dit san athrd 6n
Laidin go dti na teangacha pobail agus ina dhiaidh
sin sa saothrd a dhéantai ar na teangacha pobail féin,
meabhraimis freisin go raibh bunds biobalta leis
an daonlathd seo nuair a chuimhnimid go nddirt
Psl Naofa sa chéad litir chuig na Corantaigh nach
‘le hardnés cainte nd eagna’ a thdinig sé ag fégairt
randiamhair Dé (1 COR. 2: 1). Agus sa litir chuig na
Colasaeigh duirt sé an méid seo: “Tdim 4 rd sin libh le
heagla go gcuirfeadh duine éigin an dubh ina gheal
oraibh le hargéinti mealltacha’ (COL. 2: 4). Agus
meastéireacht 4 déanamh againn ar cheapadédireacht
chraifeach Ui Eédhasa, ni mér an da phrionsabal ud
a choinnedil os ar gcomhair i geénai, pragmatachas
tréadach agus bunds scrioptirtha.

Ach sin rdite againn, ni mér a rd gur thig
Bonabhentura O hEédhasa, mar a thugtai sa bheatha
rialta air, corpas beag filiochta ina dhiaidh inar éirigh
leis acmhainni iomldna an ddin dhirigh a nascadh
go paiteanta le léann comhaimseartha na hEorpa,
idir 1éann an Renaissance agus léann na Leastchin
Creidimh. Agus is iad na ddnta sin atd faoi chaibidil
sna tri leabhar le hAilbhe O Corriin at4 faoi léirmheas
anseo. Dan tionscnaimh an teagaisc chriostai, ‘Oraoid
don Léghthéir,” an chéad aiste filiochta a phléann an
Corrinach. Biodh nach bhfuil ach ocht rann sa dan,
éirfonn leis an bhfile ¢ a bhund ar na sluaghairmeacha
ba threise agus ab éifeachtai a bhi i réim ag an am,
ad fontes, sola fide, sola scriptura, sola gratia. Mis
6n Renaissance a thdinig an chéad cheann, is 6n

Reifirméisean a thdinig na tri cinn eile. Ni hamhdin
go mbaineann an file leas as armlén na leasaitheoiri
protastinacha, ach iompaionn sé a gcuid nathanna
ina gcoinne agus an teagasc caitliceach 4 chosaint
agus 4 mhinid aige.

Mai chuir Lidtar béim ar sola gratia, cuireann ¢)
hEédhasa béim ar chomhoibrid an duine le grasta
D¢, ‘neamhthonn do nocha dleaghoir’ (2013: 9, line
2d) ach gan riachtanas an ghrista sin a shéanadh,
‘do-gébhthar sonn i a n-asgoidh’(2013: 9, line 3d). In
ionad breathnd ar ghrasta Dé agus cumas an duine mar
dhd rud eisiacha glan in aghaidh a chéile, coinnionn
an diagaire caitliceach O hEédhasa cothromaiocht
leochaileach eatarthu. M4 chuir na leasaitheoiri béim
ar sola scriptura, baineann O hE6dhasa leas as meafar
an tobair (fons) chun aird a dhiriG ar an dd ghné a
bhaineann le riail chreidimh an chriostai: an biobla
moide traidisitin na heaglaise.

Agus direach le taispedint nach le teann dimheasa
ar an scrioptur a deir sé sin, tugann sé dhd shambhail
6n scrioptir féin: samhail an chiste fholaithe agus
samhail an phéarla, samhlacha a ndearna aithreacha
na heaglaise go leor trichtaireachta orthu in
imeacht na gcéadta bliain. Is minic a mhinigh siad
an ciste folaithe ar bhealai difridla: mar Chriost
téin, an Briathar, randiamhra an scrioptdir agus na
heaglaise. T4 feidhm bhreise ag baint le samhail an
phéarla; é chomh beag bideach sin ach fiorluachmhar
in éineacht, ar aon dul leis an leabhrin beag atd
scriofa ag O hEédhasa; cuma gan rath air 6n taobh
amuigh, ach saibhreas luachmhar an chreidimh le fiil
laistigh den chlidach. Is deas mar a aclaionn an file
débhriocht an thocail fonn,’a chiallaionn talamh agus
toil, chun comhoibrid an duine le haisceacht ghrasta
D¢ a aibhsit. Baineann sé leas as an bpéarla chun
tuilleadh forbartha a dhéanamh ar mheafar na seod
agus léirfonn sé saibhreas an teagaisc chriostai mar
chith seod ag doirteadh anuas ina slaoda 6 na flaithis.
Ni togha gan aird é roghnd an thocail ‘carrmhogal’
(2013: 9, line 4b), seoid a ghineadh a solas féin de réir
thuiscinti an ama, seoid a thugadh solas sa dorchadas.
Meafar iontach feiliinach é seo do Chriost féin: solas
an domhain, an solas a shoilsionn sa dorchadas. Ina
theannta sin mheabhraigh dath dearg an charrmhogail
fuil Tosa, agus is minic a mhaisiti crosa céasta le ctig
charrmhogal in 6més do chuig chréacht Tosa.

Eirionn an din nios pearsanta sa dara leath agus an
file ag minit an chur chuige a roghnaigh sé féin agus
an teagasc criostai 4 réiteach aige. M4 td briathar D¢
chomh lonrach sin ann féin, ni bheadh de thoradh
ar iarrachtai baothghdifeacha an fthile ghairmidil ach
¢ a theimhlit, seachas a mhalairt. Is cineal ‘slin le
filiocht’ mar a chleacht sé a cheird go nuige sin atd sa
chdigii agus sa séd rann. Ni féidir cur le briathar Dé
agus, dd bhri sin, nil dul 6n tsimpliocht. Diol spéise
go mbaineann O hE6dhasa leas as béarlagair teicnitil
na seoideolaiochta, ‘foighreadh’ agus ‘fothragadh’
(2013: 10, linte 5b, 5d), mar shampla. Ba i Antuairp,
log foilsithe leabhar Ui Eédhasa, priomhchathair
dhomhanda thionscal na seod ag an am. Ar éigean a
thuigfeadh éinne meafar an tseoidtheabhsaithe gona
bhéarlagair gairmitil ach daoine a raibh cur amach
ar an ngné acu né cénai orthu san Isiltir Spéinneach.
Dudisionn sé seo ceist: ¢é air a raibh an 7Zeagasg
Criosdaidhe dirithe? Ni chiallédh an din seo mérin
d’Eireannaigh sa bhaile, ach cuimhnimis go raibh
Proinsiasaigh Lobhdin ina séiplinigh ag reisimint
'Thir Eoghain a bhi lonnaithe in aice na Bruiséile. Ni
mor cur leis sin go mbiodh sé de chdram ar oifigigh
in arm na Spdinne an creideamh a mhiineadh do na
gnathshaighdiuiri. Tugann sé seo go léir le fios gur ar
an bpobal mileata Eireannach san Isiltir Spéinneach
go priomha a bhi leabhar Ui E6dhasa dirithe. Fianaise
air sin is ea an méid a duirt Richard Morres agus é ag
taisteal trid an Tsiltir Spéinneach ar a bhealach ar ais

6 Phrag i 1613:

He saw one of the books among the Irish soldiers
printed in Irish at Antwerp and set forth by the
Irish friars at Louvain confirming their own religion,
and to the contrary infirming and refuting that of
the Protestants, in such sort that infinite readers

and hearers of the Irish will presently believe

the contents thereof to be true (Everett Green

1858: 185).

Luadh thuas go bhfuil bunis scrioptirtha leis an
mbéim ar an tsimpliocht chun teagasc an chreidimh a
chraobhscaoileadh. Shéan Naomh P6l ‘ardnés cainte’
agus ‘argdinti mealltacha’. M4 cheadaimid an Vulgaid,
an leagan udardsach Laidine den Bhiobla a d’thaomh
Combhairle Thrionta, per sublimitatem sermonis a
luaitear sa chéad chds, agus in subtilitate sermonum

sa dara cds. Ach md cheadaimid an da thagairt seo 6
Naomh Pé¢l i dTiomna Nua Ui Dhomhnaill (1602),
diol spéise gurb é an leagan céanna a udsdidtear i
ngach aon chids acu, ‘re héradh briathar’. Diol breise
spéise gurb é an dul ceannann céanna a roghnaigh
O hEédhasa: ‘Lé héradh briathar d4 mbeinn / mér
dhiobh fi chiaigh dho chuirfinn’ (2013: 10, linte 7a—
7b). Nuair a chuirtear san direamh go bhfuil an leagan
seo fiorghann, gan de shamplai de sa Ghaeilge ach
iad seo amhdin, tugann sé seo le fios gur roghnaigh
an file d’aon oghaim é 6n Tiomna Nua. M4 bhain
na leasaitheoiri feidhm as simpliocht friotail chun
caitlicigh a chdineadh, baineann O hEédhasa leas
as an tsimpliocht chéanna chun na leasaitheoiri a
chdineadh. Tharlédh sa chds dirithe seo, dfach, go
raibh idirthéacstlacht chliste an Phroinsiasaigh i
bhfad réchaolchuiseach da 1éitheoiri.

Chuir ar thabhacht na
dteangacha inar scriobhadh an Biobla, an Eabhrais

Lidtar béim mhér

agus an Ghréigis go sonrach, agus ba nés leis tagairt
don dd theanga seo mar thruaill ina gcoimeddtar
claiomh an Spioraid, briathar Dé. Bhi cur amach nach
beag ag O hEédhasa féin ar an d4 theanga bhiobalta.
Thuigfeadh sé do Liutar ndr chéir na teangacha
naofa seo a mhaisid le héradh gan dealramh briathar
agus bhi sé ar intinn aige an chomhairle chéanna a
chur i bhfeidhm agus teagasc na heaglaise caitlici 4
ghléasadh i nGaeilge aige den chéad uair riamh.

Ma chuir an chéad rann den ddn béim ar na foinsi,
sa rann deiridh dirfonn O hEédhasa ar na criocha
déanacha, an breithiunas deiridh san direamh. Cé
nach luann an file go sonrach iad, cuimsionn na rainn
seo leideanna folaithe d’ailt chreidimh nach réiteodh
na leasaitheoir{ protastinacha ar chor ar bith leo, mar
atd, proiseas ionghlanta dheasca an pheaca agus an
purgadéir. Os a choinne sin meabhraionn na linte seo
a leanas go soiléir faistine Irimia go ndéanfaidh Dia
cinant Grnua le pobal Iosrael:

cairt do dhuithche én Diuileamhain

daitse gan sgéimh do sgriobh mé;

sgriobh féin an ccairt-si ad chroidhe (2013: 10,
linte 8b—8d).

Ach m4 mheabhraionn, tuiscint chaitliceach ar an
gcunant seo atd i geeist ag O hEédhasa seachas tuiscint
réamhchinniinach na gCailvineach. Ni céir failli

a dhéanamh sna macallai eile a dhdiseodh na focail
‘cairt’ agus ‘duithche’in intinn léitheoiri agus éisteoir{
an thile i dtds an seachtt haois déag, deoraithe a chaill
a dtailte sna hiarmhairti a lean Cath Chionn tSiile,
Imeacht na nlarlai agus Planddil Uladh. Dealraionn sé
go bhfuil an file ag gealladh athshealbhd a nddiche do
na deoraithe dishealbhaithe ar choinnioll go gcloifidh
siad leis an gcinant nua atd leagtha amach aige sa
leabhrdn beag. Fearg Dé agus midhilseacht na nGael
a thug orthu a dtailte a chailligint. Ach an cinant a
scriobh ina gerof aris, ni hamhdin go ngnéthéidh siad
flaitheas Dé sa saol eile ach athshealbhéidh siad a
bhflaitheas saolta abhus.

Mionléamh {ogair cdiréiseach atd déanta ag an
gCorrdnach ar an ddn seo agus taispednann sé gur
ar éigean atd oiread is focal amhdin iomarcach sna
hocht rann. Ina theannta sin léirfonn sé gur moér
ag an bhfile béim a chur ar an gcodarsnacht idir
solas agus dorchadas trid an aiste ar fad, an cinedl
codarsnachta ab ola ar an gcroi é do mhérphéintéir
na linne, Caravaggio. Ach i dteannta na codarsnachta
sin idir gile agus duibhe, td codarsnachtai eile le brath
freisin, idir dromchlacht agus doimhneacht, idir scdile
agus substaint, idir seachtracht agus inmhednacht,
idir cruth gan dealramh an leabhrdin agus an
saibhreas laistigh den chlidach, agus, ar ndéigh, idir
protastinach agus caitliceach. Agus anuas air sin go
léir, déanann an Corrdnach crostagairt éifeachtach
idir na hailt chreidimh a thagann chun cinn sa din
agus an thorbairt a dhéantar orthu i gcorp an teagaisc
chriostai féin.

Sabhliain 1614 bheartaigh brdithre bochta Lobhdin
inneall cl6 dd gcuid féin a théil agus thug ddardis na
hisiltire Spéinni an cead cui do Bhonabhentura ¢)
hEédhasa ar an 14 Bealtaine, sé mhi sula bhfuair
sé bds i Samhain na bliana céanna: ‘pour obvier
au peril et danger au quell le people d’Irlande est
apparent de tomber par la publication de plusiers
livres hérétiquez que les ennemis de nostre saincte
toy y vont journellement semant’ (Jennings 1968: 40).
Eagrin eile den teagasc criostai a bhi i gceist ach ni
heol ddinn go beacht cé chomh luath agus a foilsiodh
an leabhar i ndiaidh an cead foilsithe a thail. Ni heol
ddinn ach an oiread ar bheo n6 marbh don udar
nuair a thdinig an leabhar amach. Nior thainig ach tri
chéip den saothar seo anuas chugainn agus td an déta
1619 scriofa de limh ar an gcéip atd i Leabharlann

Ollscoil Cambridge. Fagann sé sin gur trith éigin idir
Bealtaine 1614 agus 1619 a foilsiodh an leabhar.

Gné spéisiil de chéip Cambridge is ea an leabhrdn
beag a greamaiodh idir f6ilié 77 agus 78 den saothar.
Tri dhan le hO hEédhasa a chuimsionn an leabhrin
seo agus td péire diobh faoi chaibidil ag Ailbhe ¢)
Corrain saleabhar 7he Dark Cave and the Divine Light.
Cé go bhféadfai a 4itid nach raibh sa leabhran ach
promhadh pinn don inneall cl6, ditionn an fhianaise
inmhednach orainn go raibh i bhfad nios mé n4 sin i
gceist. Tosafonn agus criochnaionn an chéad dan leis
an bhfocal ‘truagh’. Tosaionn an ddn deiridh leis an
bhfocal ‘truagh’ agus criochnaionn sé le ‘fiorthruagh,’
rud a sholdthraionn dinadh ni hamhdin don tria ddn
ach don leabhrdn ar fad. Ach na tri dhdn a ghlacadh
mar aonad, d’fhéadfai breathnd orthu mar shraith
treoracha do néibhisigh agus iad ag dul isteach sna
Proinsiasaigh i Lobhdin, direach mar a rinne an t-ddar
féin tamall de bhlianta roimhe sin.

Nior mhiste tagairt a dhéanamh don dan ldir ‘Gabh
aithreachas uaim,’cé nach bhfuil sé faoi chaibidil ag an
gCorrinach. Aon rann is fiche atd sa din seo ach ta fiil
ar na sé cinn tosaigh i limhscribhinn ati ar coimedd
i gColdiste na Sasanach sa Réimh, Lamhscribhinn
Farnese. Bhdsaigh an Cairdinéal Odoardo Farnese sa
Roéimh ar an 21 Feabhra 1626, cairdinéal coimirceora
Shasana agus éarlamh na gcoldisti Sasanacha sa
Réimh, in Douai agus in Valladolid. Treoracha don
tsochraid atd sa limhscribhinn, ach ina theannta sin
td ocht soinéad in ocht dteanga dhifritla a cumadh in
6més don mharbhdn le fail inti freisin. Bhi céipeanna
de na dinta le ceangal do chatafalc an chairdinéil. Is
¢ an dan Gaeilge an t-aon aiste amhdin nach soinéad
foirfe é, sa mhéid nach bhfuil ach dosaen line ann,
gach aon leathrann breactha ag an scriobhai mar
aon line amhdin. Nios tdbhachtai fés, is é an t-aon
din amhdin acu ndr cumadh drnua as an bpiosa é
in 6més an mharbhdin, cé nach raibh ach dornin
beag bideach sa Réimh ag an am a thuigfeadh sin.
Ina theannta sin aris, d’athraigh Gael Rémhdnach
éigin an focal ‘caidreamh’ sa bhunddn agus chuir an
comhchiallach ‘fairnéis’ ina ionad. Toisc go bhfuil
an focal ‘fairnéis’ an-chosuil ar fad le sloinneadh an
chairdinéil, Farnese, dealraionn sé gur d’aon oghaim
a rinneadh an t-athrd seo chun dallamullég bhreise a
chur ar na Rémhanaigh. RIA 24P12, a tiomsaiodh sa

bhliain 1648, an limhscribhinn is tdisce a gereidti a

raibh fail ar an ddn inti, ach t4 limhscribhinn Farnese
breis agus fiche bliain nios sine n4 sin aris. Cuireadh
teagasc criostai Ui Eédhasa i gclé aris sa Réimh sa
bhliain 1707 ar inneall clé6 Propaganda Fide agus td
c6ip den chéad aiste i leabhrdn Lobhdin, “Truagh liom
a chompadin do chor, ar fdil ann. Idir sin agus na rainn
Ghaeilge i ldimhscribhinn Farnese, dealraionn sé go
raibh fiil ar an leabhrin sa R6imh faoi thds na bliana
1626 ar a dhéanai.

Diol spéise go ndeachaigh Diarmaid O hlceadha
isteach sna Proinsiasaigh i Lobhdin an 14 céanna le
Giolla Brighde O hEé6dhasa, 4it ar ghlac Diarmaid
Antoine mar ainm criabhaidh agus Giolla Brighde
Bonabhentura. T4 a thios againn go raibh Gaeilge
aige arae bhi sé ar dhuine den bheirt chinsiri a thug
taomhadh oifigidil do Scdthin Shacramuinte na
hAithridhe Aodha Mhic Aingil i Lobhdin (1618),
agus td litir ar marthain a scriobh a dhearthdir chuige
as Eirinn i dtds na bliana 1626, a bhfuil an chuid is
m6 di i nGaeilge.

Glaodh Antoine chun na Réimhe sa bhliain 1619
chun cabhri le Licds Wadding ina chuid taighde ar
stair an oird. Chuaigh sé chun cénaithe in San Pietro
in Montorio, ionad adhlactha na dtaoiseach Ultach.
Nuair a bhunaigh Wadding Coldiste San Iosadéir
sa bhliain 1625 ba ¢ O hlceadha an chéad ollamh le
diagacht san fhonduireacht nua. Nuair a chuirtear
san direamh chomh beag is a bhi comhluadar tosaigh
an choldiste, cdigear Eireannach agus Spdinneach
ambhdin, is é is dealraithi gurbh é Antoine O hlceadha
a thég leabhrdn a chomrédai, agus an teagasc criostai
freisin, b’'théidir, chun na Réimhe leis (Mac Craith
2016: 177-194).

“Truagh liomsa, a chompdin, do chor’ an chéad
aiste a phléann an Corrdnach. Réitigh O hEédhasa
réamhrd fada préis don dan inar thug sé le fios gur
chum sé é mar fhreagra ar chara leis a thit in eiriceacht.
Baineann cuid den din le dorchadas na hintleachta
agus geallann an file argéinti soiléire dobhréagnaithe
a sholdthar a chruthaionn gur san eaglais Rémhénach
amhdin a thaightear na saintréithe is dual deaglais
thirinneach Dé: aontacht, naofacht, coitinne agus
aspaldacht. Baineann an chuid eile den dan le fadhb
na tola daonna agus cén chaoi le hansmacht agus
ainmhianta na tola a leigheas.

Is ¢ mo bhartil nach bhfuil sa sliocht faoin gcara
a thit in eiriceacht ach ficsean fileata a thugann deis

don fhile ceisteanna teibi fealstinachta agus diagachta
a phlé. Ar an lamh eile, tharlédh go raibh sé ag
smaoineamh ar an bProinsiasach conspéideach Maol
Muire Mhdg Craith (¢.1523-1622) a d’athraigh go
creideambh an stdit nuair a bhi sé ina easpag caitliceach
ar Dhan agus Conaire agus ar cheap an bhanrion Eilis
¢ ina ardeaspag ar Chaiseal. D’théadfai earraiocht
éifeachtach a bhaint as eiseamldir an eiricigh seo
chun diograis tosaigh na néibhiseach nua a mhaold.
Ma tharla sé do Phroinsiasach ar easpag le cois é,
d’fhéadfadh sé tarli do dhuine ar bith.

Dirionn an Corrdnach aird an léitheora ar chomh
forleathan is atd iomhdineachas Platénach in ocht
rann tosaigh an ddin, leithéidi na pluaise scailitla agus
na carcrach dorcha. Déibh sidd nach bhfuil an solas
teicthe acu, nil sa bhith ché ach pluais Phlaténach
lan le seachmaill; déibh sitd a bhfuil an solas feicthe
acu, is cuma né carcair an domhan diomuan. Mar a
chonaiceamar cheana, ba bhred leis an bhfile béim a
chur ar an gcodarsnacht idir solas agus dorchadas agus
thug an Platénachas deis bhreise d6 an chodarsnacht
seo a thorbairt tuilleadh. Meabhraionn an Corrdnach
diinn an borradh a thdinig faoin bPlaténachas aimsir
an Renaissance agus na hiarrachtai fénta a rinneadh
chun teacht ar réiteach idir an fhealsinacht seo agus
an Chriostaiocht. Bhi tionchar nach beag ag an
scoldire daonnachtiil Marsilio Ficino (1430-1499) ar
an athmhuintearas seo. Ba mhor aige lucht téraiochta
na heagna a léirid mar lianna an anama agus baineann
O hEédhasa leas as an fomhd seo i rainn 4-6.

Mai shéan cara an fhile an creideamh, biodh sé ina
chara ddirire né ina chara samhalta, is cinnte go raibh
baint mhor ag a intleacht agus ag a thoil leis an scéal.
Fé6s féin, maionn an file gur féidir leis, agus ciram lia 4
ghlacadh aige air féin,argéinti diongbhdilte a sholdthar
chun deacrachtai intleachtacha a ‘charad’a shiri. Ach
mids deacrachtai tola atd i gceist, faoin othar féin ata sé
iad a leigheas. Ina dhiaidh sin leanann diosctrsa fada
a chuimsionn breis agus leathchéad rann, nios mé
nd leath an ddin, a phléann rdl na hintleachta chun
combharthaf séirt na fioreaglaise a aithint. Ni bhacann
an Corrdnach leis an gcuid seo den ddn ach bogann
sé ar aghaidh ldithreach chun feidhm na tola a phlé,
ceist a thdinig chun cinn freisin i nddn tionscnaimh
an teagaisc chriostai.

Ni miste a rd en passant go bhfuil an plé ar rél na
hintleachta an-chosuil le din Béarla a bhi go mér i

mbéal an phobail chaitlicigh i Sasana ag an am agus a
toilsiodh den chéad uair sa bhliain 1602: I Pray thee
Protestant beare with me’(Shell 2007:95-103).Pléann
an dédn saintréithe na fioreaglaise faoi na ceannteidil
seo a leanas: Catholicke, Continuance, Visible, Unitie,
Holy, Heretickes. Is é éirim an ddin, i gcaint shimpli,
nach bhfuil na chéad chuig chomhartha séirt le fiil
ach amhdin san eaglais Rémhdnach Chaitliceach.
Da bhri sin, is ise amhdin an thioreaglais, gan sna
sainchreidimh eile ach comhthiondil eiriciala. Rinne
an Cairdinéal Allen achoimre ar na priombhailt
aighnis idir caitlicigh agus protastinaigh in Douai
i ndeireadh na 1560idi. Foilsiodh leagan fada agus
leagan gearr den achoimre seo sna blianta 1574 agus
1575 faoi seach (Shell 2007: 97), agus dealrajonn sé
gur eascair an din Béarla 6n leagan gearr d’Ailt Allen.
Nuair a chuirtear san direamh an téir mhor a bhi ar
an ddn seo i leaganacha béil, i limhscribhinni agus i
gclo, is deacair a rd céard é an leagan ddardsach, is é
sin, ma bhi riamh a leithéid de rud ann agus leagan
udardsach. Is leor a rd go bhfuil an-chosdlacht go
deo idir rainn Ui Eédhasa agus an leagan fileata
d’Ailt Allen a foilsiodh sa bhliain 1602. An t-aon
difriocht shuntasach ata eatarthu go bhfuil an leagan
Gaeilge aistrithe go suiomh Eireannach, pairt Naomh
Agaistin sa bhunleagan 4 tégdil ag Padraig Naofa sna
rainn Ghaeilge. Diol spéise sa phlé seo gur in Douai
a chuaigh O hEédhasa ag déanamh léinn 6 1604
go 1607. M4 bhreathnaigh Allen ar an gcoldiste a
bhunaigh sé in Douai sa bhliain 1568 mar Oxford
nua caitliceach, ni hdibhéil breathnu ar Lobhdin mar
Douai na hEireann Gaelai agus ar Bhonabhentura ¢)
hEédhasa, i bpdirt le Flaithri O Maolchonaire, mar
Allen na hEireann. Fuair Allen bis sa bhliain 1594,
ach ni hiontas ar bith é go dtiocfadh an t-iarthile faoi
andil a scribhinni agus é ag déanamh léinn in Douai.

Baineann na hocht rann fichead deiridh de dhian
an bhrdthar bhoicht le rél na tola agus déanann an
Corrédnach plé cuimsitheach ar an ngné seo. Chreid ¢)
hEédhasa gurbh € seo a leanas feidhm réamhordaithe
agus cusp6ir bunaidh na tola: ‘fuath don olc is gra
don mhaith’. Bhi sé seo ag teacht leis an tuiscint
choiteann ar rél na tola san Eoraip sa Nua-Aois
Luath. D’ainneoin feidhm uasal na tola, 4fach, is
mar ‘each fladhtha’ né ‘péisd dhoicheannsa’ (2016:
22,23, 25) a léirionn an file é agus ¢ ag tarraingt ar
an smaointeoireacht Phlaténach. Luann sé samplai

suntasacha 6n Sean-Tiomna, Samsén, Solamh agus
Daibhi, tritr nar éirigh leo an toil a cheansd agus a
ghéill d’ainmhianta na colainne. Siud is gur aitigh
Tomds Acain go raibh na tothluithe fochtair faoi réir
na hintleachta, agus faomhadh faighte ag an dearcadh
seo 6 Chombhairle Thrionta, is fearr le hO hEédhasa
an toil a thuiscint mar chomhghleacai guagach an
choirp seachas mar shearbhénta dilis na hintleachta.
Molann an Corranach go mbthéidir go bhfuair
Giolla Brighde an dearcadh ditltach seo ar an toil
6n Scétachas, an cinedl fealstinachta a chothaigh na
Proinsiasaigh, ach bhi dearcadh thar a bheith dearfach
ag Scotus ar an toil dhaonna. Chuir sé béim ldidir ar
dhinit na tola daonna arb i an acmhainn féinsmachta
a priomhthréith.

Ni mér a chur san direamh go raibh ceist na tola go
mor idir chamdin le linn an Reifirméisin, go hdirithe
6 mhaigh Lidtar go raibh an toil claonta 6 nadur i
dtreo an oilc 6 thitim Adhaimh i leith. Bhi sé seo
glan in aghaidh thuairim Scotus a duirt go sonrach
ndr cailleadh saoirse dhichais na tola de bharr pheaca
an tsinsir. Ni hamhdin Scotus, ach chuir an eaglais
chaitliceach i gcoitinne béim ar shaoracmhainn an
duine rogha a dhéanambh idir an mhaith agus an t-olc.
D’ainneoin go léirfonn brathair bocht Lobhdin an
toil mar ‘each fiadhtha,’ ditionn sé, in aghaidh Littair,
gur féidir le marcach an t-each a shrianadh. Cé go
n-admhaionn an file gur féidir leis an toil an réasin
a chur tri chéile, is mér aige i ndeireadh na dila
tacajocht an réastin chun firinni an chreidimh, an
reiligitin agus an thoilsithe a bhaint amach. Aris eile
baineann O hEédhasa earrafocht as fomhdineachas
Platénach agus é ag léirid an choirp mar charcair
dhorcha agus mar phluais mhodartha déibh sidd a
bhfuil an solas feicthe acu. Is measa fés cds a charad
toimhdean a ghéill do mhealladh an tsaibhris shaolta
agus a roghnaigh priosin dorcha an choirp ar an
solas diaga:

Solas an bheatha, mairg tugar phriosin ndubh, ar
uaimh gceo;

ar fhoraois aoibhnis do b’thearr

mairg do thréig ar ghleann na ndeor (2016: 7; Mhag
Craith 1967: 50).

Uair amhdin eile, tapaionn O hEédhasa an deis
a thugann meafar phluais Phlatéin dé chun an

chodarsnacht sin ab ansa leis idir an solas agus an
dorchadas a ionramhdil.

Mai bhogaimid ar aghaidh go dti an dara dén i
leabhrin Ui Edédhasa, ‘Gabh aithreachas uaim,” ar
breacadh sé rann de i Ldmhscribhinn thuasluaite
Farnese, td ceannteideal ag an aiste freisin a thugann
le fios gur chum an file é direach sula ndeachaigh sé
isteach sna Proinsiasaigh. Aris measaim nach bhfuil
anseo ach ficsean fileata agus nach mér an din a
theicedil mar an dara cuid de thriolég comhairle do
né6ibhisigh Phroinsiasacha agus iad ar thairseach na
beatha cribhaidh. Déanta na firinne, is déigh liom
gurb é Tiomna Naomh Proinsias a spreag an dédn seo
agus an ceannteideal. Ni miste sliocht as tds an Tiomna
a thabhairt anseo chun na comhthreomhaireachtai a
dhéanamh nios soiléire:

Mar seo a thug an Tiarna domsa, an Brathair
Proinsias tost ar aithrf a dhéanamh. Oir le linn
dom a bheith fés i bpeaca, ba ghrdin liom amharc

ar lobhair. Ach threoraigh an Tiarna féin isteach ina
measc mé, agus d’thanas leo go ndearnas trua déibh.
Agus ar imeacht dom uatha, an rud a chonacthas
dom a bheith grianna, chuaigh sé in aoibhneas coirp
is anama dom. Agus mhoilligh mé tamaillin ina
dhiaidh sin agus thréig mé an saol (O Seanachdin

agus O Sdilleabh4in 2002: 100).

Aithri, peaca agus tréigean an tsaoil na heochairfhocail
iréamhrd an Tiomna agus is iad na coincheapa céanna
a stidrann an ddn agus an ceannteideal. Cé nach
bpléann an Corrdnach an aiste seo, ni miste i a lua sa
mhéid is go mbaineann si le duine (néibhiseach) nir
éirigh leis go nuige seo ‘each fiadhtha’a thola ainrianta
a cheanst, ach ar mian leis feasta an smacht sin a chur
i bhfeidhm ar an toil i seirbhis an tsolais nir mheall
é go dti seo. T4 dhd bhri le haithri sa chomhthéacs
seo: aithri a dhéanamh as na peacai a rinne sé, gné a
bhaineann leis an aimsir chaite, agus ansin dul isteach
sna Proinsiasiagh chun beatha aithrioch a chaitheamh,
gné a bhaineann leis an todhchai. Ach breathni mar
seo air, t4 leanunachas niddurtha le brath idir an dén
seo agus an ceann a chuaigh roimhe. In ionad peacai
faoi leith a shonrd, dirionn an file ar na céadfai lena
ndearna an t-aithrioch iad, peacai na sul, peacai na
teanga agus an bhéil, peacai na lamh agus na gcos. Mds
aisci iad na céadfai a fuair sé 6n gcruthaitheoir chun

leas a bhaint astu ar son na maitheasa, admhaionn an
peacach aithrioch anois gur usdid sé iad mar airm in
aghaidh an tsldnaitheora a thug a bheatha in éiric a
pheacai. Anois td sé ag tairiscint na gcéadfai sin ar ais
d4 thiarna, mar chomhartha aithri, di dhearéile féin
¢ le hais {obairt Tosa. Agus a thios aige go rimhaith
cén t-aimhleas a bhain sé as a ghéaga, déanann
an néibhiseach croibhriite miGin ar na pianta a
d’thulaing Tosa go toilteanach ina ldmha agus ina
ghéaga ar a shon. Nil sé as an direamh go raibh an
file ag smaoineamh ar stiogmai Naomh Proinsias
agus an chuid seo den ddn 4 cumadh aige. Mar thocal
scoir, agus codarsnacht dheisbhéalach 4 déanamh
aige idir dhd bhri an thocail ‘lodhbuirt,” sacrificium
agus offertorium, ofralann an nuasachdn ¢ féin ar ais
don tiarna idir anam is chorp, leorghniomh suarach
deardil gan aon agé, ach gan aige le tabhairt ach sin.
Suladtéann séingleicleisan din deiridh saleabhrén,
‘Truagh cor chloinne hAdhaimh, meabhraionn an
Corranach diinn nach ndearna meon an Renaissance
failli in ainnise an tsuimh dhaonna d’ainneoin an
thriotail uasail ardnésaigh go Iéir faoi dhinit an duine.
Cé go raibh sé ar chumas an duine arda na bhflaitheas
a bhaint amach, d’fhéadfadh sé chomh héasca
céanna titim siar i nduibheagin na truailliochta.
Bhi cothromaiocht 4 téraiocht de shior idir an di
ghné, an taobh dearfach agus an taobh didltach.
Agus nuair a chuirtear san direamh an foréigean a
dhuisigh an Reifirméisean, ni hiontas ar bith é gur
thdinig blithud as an nua ar thraidisitn mednaoiseach
an contemptus mundi le linn na geogai creidimh. Bhi
cla agus cdil ar an dan gearr ‘Cur mundus militat’ a
leagadh ar go leor udar, Bearnard Clairvaux ina measc
(2016: 78-79). Aistriodh go go leor teangacha é sa
nuaré mhoch agus is sa chomhthéacs seo nach moér
leagan Ui Eédhasa a shuiomh. Tagann an din seo
go paiteanta leis an gceann a chuaigh roimhe leis an
gceannteideal a thagraionn do thréigean an domhain,
nath a mheabhraionn focail Naomh Proinsias féin,
mar a luamar thuas. Ina theannta sin, is deas mar a
roghnaigh O hEédhasa an mheadaracht Rionnaird
tri n-aird (62+62) a réitionn go bred le meadaracht
Alaistrineach na Laidine ina bhfuil dosaen siolla sa
line. Sidd is nach bhfuil ach deich rann sa Laidin,
tugann an bréthair bocht seacht gcinn déag. Fés féin
cloionn O hEédhasa leis na ceithre roinn a bhi sa
bhundén, Sic transit gloria mundi (rainn 1-6 sa din

Gaeilge), Ubi sunt (rainn 7-10), smachti na colainne
(rainn 11-15), agus aitheasc chun machnamh ar an
saol eile (rainn 16-17) (2016: 80-81). Siud is gur le
ceist a thosaionn an Laidin, b'thearr leis an bhfile
Proinsiasach tosu le rditeas lom: “Truagh cor chloinne
hAdhaimh’ agus cuireann sé leis an dearcadh duairc seo
le hathrd na bhfocal ‘truagh,’ ‘diomhaoin,” ‘diombuan’
sna sé rann tosaigh. T4 Jocus classicus an topais Ubi sunt
le fiil i Leabhar Bharich sa Sean-Tiomna (3: 16-19),
ach nil an ddn Laidine taobh le samplai 6n mBiobla
Gitdach amhdin. Chomh maith le Solamh, Samsén,
Aibsedlém agus Iahéndtin 6n Sean-Tiomna, luann
an t-udar Laidine Dives 6n Tiomna Nua in éineacht
le pearsana iomrditeacha 6n domhan clasaiceach,
Caesar, Cicear6 and Arastatal. T4 catalég Ui Eédhasa
nios eicléictitla f6s. Cé go bhfdgann sé Dives ar lar,
cuireann sé Cu Chulainn, Earcail, Eachtar, Aichill
agus Alastar le clar na laoch nach ann déibh nios
mé. Cé gurb ionann roghnd Chd Chulainn agus
aitheantas a thabhairt don tsaiocht dhichais, ni rogha
randamach iad an ceathrar eile arae is laochra iad a
thdinig go mér chun cinn aimsir an Renaissance. Ni
mor aird ar leith a dhirid ar Earcail toisc gurbh eisean
eiseamldir na sudilci ar fad idir mhileata, intleachtacha
agus mhoralta, dar leis na scoldiri daonnachtdla.
Tharla eachtra chinnitnach i saol Earcail nuair ab
éigean dé rogha a dhéanamh idir an tsudilce agus an
dudilce. De bhri gurbh { an tsudilce a roghnaigh sé,
mheas lucht an Renaissance gur eiseamldir den scoth
¢ de shaorchumas an duine rogha a dhéanamh idir
an mbhaith agus t-olc. Léirigh go leor ealaiontdiri
Rogha Earcail ina gcuid péintéireachta, agus diol
spéise gur choimisitinaigh an Cairdinéal thuasluaite
Odoardo Farnese an t-ealaiontdir cailigil barécach
Annibale Carracci chun an eachtra seo a phéintedil dd
phélds sa Réimh sa bhliain 1596. Nuair a roghnaigh
O hEédhasa Earcail, rinne sé nasc néata idir an dén
seo agus ddn a chuaigh roimhe gona bhéim ar an toil,
agus ni timpiste ach an oiread go nascann an file an
buafhocal ‘saor’le hEarcail.

D4 inmholta é Earcail, afach, ni raibh ann ach
duine duthain. Ar eagla go ligfeadh a lucht éisteachta
an fhirinne seo i ndearmad, dirionn an file ar staid
iarbhdis an duine, an corpin ag morgadh go mall
san uaigh, daoil, péisteanna agus cruimheanna 4
chreimeadh 6 bhall go ball. Mis é seo ddn an duine

nil sa saol abhus ach diomhaointeas baoth nach bhfuil

fuascailt air ach sa saol eile. Meabhraigh na nithe
neamhai, biodh do chroi sna flaithis. Is méanar don té
nach mbeidh ach drochmheas aige ar an domhan. Sin
mar a chriochnaionn an d4n Laidine:

Superna cogita, cor sit in ethere,
Felix qui poterit mundum contempnere (2016: 79).

Ach cuireann O hEédhasa toise tréan teileolaioch leis
an mbunddn agus earraiocht 4 baint aige as téarmai
teicnidla fealsinachta mar ‘chrioch’ / finis agus
‘foircionn’ / finis ultimus / ‘crioch dhéanach’. Mis ¢é
an sonas siorai tri aontacht le Dia is foirceann ddinn,
agus md thugaimid tas dite don domhan ar Dhia da
ainneoin sin, nil i nddn ddinn sa deireadh ach ané
amach is amach, ‘bhur bhfoircionn budh fiorthruagh’
(2016: 81).

Sa rann deiridh nach bhfuil a mhacasambhail le fiil
sa Laidin, cuireann O hEédhasa béim ar na sudilcf
nach mér a chothi m4 td cinnitint chomh hainnis
sin le seachaint, go hdirithe umhlaiocht, foighne agus
grd, na sudilci ceannann céanna a luadh go sainiuil le
Criost sa teagasc criostai. Agus coincheap an ghrd 4
chailia aige leis na buathocail ‘coitcheann’ (uilioch)
agus ‘gan chlaochlédh’ (gan athru), td an file ag dul
i muinin na smaointeoireachta Platénai uair amhdin
eile, na hldéanna né Foirmeacha arb ann déibh i
ndombhan intuigthe na beithe foirfe, ach atd lonnaithe
in intinn Dé de réir thuiscint Chriostai Agaistin ar
an bPlaténachas. Is ann do ghniomhartha daonna
indibhididla gra toisc go bhfuil siad pdirteach in Idé
an Ghrd arb é Criost é. M4 td cuma na simpliochta
ar an rann deiridh seo, nd dalladh sé sin sinn ar a
dhoimhneacht fealsinachta. Ni hamhdin go bhfuil
dunadh ann ach t4 codarsnacht chomh maith ann idir
‘truagh’ agus ‘fiorthruagh’. Ina theannta sin ni mér a
rd go mbaineann an dinadh agus an chodarsnacht seo
ni leis an trid din amhdin ach leis an leabhran ar fad.
D’ainneoin chuma na gruaime agus an didltachais,
criochnafonn an leabhran seo a cumadh do néibhisigh
Phroinsiasacha i gColdiste San Antaine i Lobhdin, ar
néta tréan déchais. Ach a bheith toilteanach chuige,
is féidir éald 6 sheachmall na pluaise dorcha agus
dreapadh in airde i dtreo an tsolais. Is é aidhm na
beatha Proinsiasai an teagmhdil seo le solas diaga na
tirinne siorai agus an ghrd thoirfe a chumasd agus
a éascu.

Mis ar dhinta crdifeacha Ui E6dhasa a dhirionn
Ailbhe O Corriin i bhfoilseachdin 2013 agus 2016,
filiocht de chinedl eile — danta cairdis agus séldis
— is ea a phléann sé sa leabhar a foilsiodh sa bhliain
2014.Bhi an brithair bocht mor le Uilliam Nuinseann
(1550-1625) agus a bhean chéile Sinéad Marbhord
(1562-1629). Théinig ann don chairdeas seo fi sula
ndeachaigh an file thar lear chun dul le sagartéireacht
ach is ar an mér-roinn a bhi sé nuair a chum sé ‘A
sgribhionn luigheas thar lear’ agus ‘Deacair suan ar
chneidh gcarad’. Ach sula dtéann sé i ngleic le gach
aon ddn ar leith, tugann an Corrdnach léargas an-
tabhachtach ddinn ar choincheap an chairdis san
Eoraip sa nuaré mhoch. Le hathfhionnachtain na
gclasaici aimsir an Renaissance bhi fdil nios éasca
ar théacsanna fearacht De Amicitia Chicearé agus
Litreacha Seneca chuig Lucilius. Sa chuigia haois
déag bhain Marsilio Ficino leas as teoiric an ghra
Phlaténaigh le haitia go bhfuil tritr i geeist i ngach
fiorchairdeas, an bheirt chairde méide Dia, ddar an
chairdis. Luann an Corrdnach nithe nua a thdinig
chun cinn taca an ama seo fearacht portraidi cairdis,
emblemata, epistolae familiares, alba amicorum. T4 an
borradh nua faoi theoiric an chairdis le brath go tréan
ar scribhinni Erasmus, go hdirithe in eagran 1525 de
na Adagia, ait a dtugann sé seasca a ceathair nathdn a
phléann airionna an chairdis (Mann Phillips 1964).
Sa bhliain 1533 mhaigh an daonnachtai Spdinneach
Juan Luis Vives go n-aontajonn an comhri a
bhreactar i scribhinn daoine atd scartha éna chéile
agus go scdilionn iomhd na ldithreachta beo a luisne
sa litir. Is sa chomhthéacs seo, a itionn Ailbhe O
Corriin, nach mér dhd dhan Ui Eddhasa a shuiomh
agus is epistola familiaris poetica é an dan a sheol sé 6n
moér-roinn chuig Uilliam Nuinseann, cara nach raibh
teicthe aige le deich mbliana. Labhraionn an file leis
an litir thileata atd 4 seoladh trasna na dtonn aige
agus samhlaionn sé a chara ag fiisceadh na litreach
lena bhrollach, rud a mheabhrédh na Danta Gri
ddinn, leithéidi ‘Aoibhinn, a leabhriin, do thriall’ né
‘Gluatis, a litir, nd 1éig sgis’ (O Rathile 1976: 1-2; 35—
36). Ba ¢ an Nuinseannach grian intleachta an fhile
nuair a bhi siad in éineacht in Eirinn ach 6 chuaigh an
file ar deoraiocht is cuma né gealach i ndiaidh uraithe
¢, meafar a thugann deis dé an chodarsnacht is ansa
leis idir an solas agus an dorchadas a thorbairt thar sé
rann. Is 1éir go dtuigeann O hEé6dhasa d’Erasmus, a

mbhol tds dite a thabhairt don chairdeas thar gach rud
eile agus a duirt ina theannta sin gurb ionann a bheith
scartha 6 chairde agus an ghrian a stoitheadh 6n spéir.

Cé gur gné riachtanach den epistola familiaris é an
s6las, is beag rian den s6lds atd in aiste seo Ui E6dhasa.
T4 imni air go mbeidh Uilliam marbh sula mbainfidh
an litir ceann cirsa amach, agus imni air go mbeidh
sé féin ar shli na firinne m4 scriobhann Uilliam ar
ais chuige. Cé nach eol duinn go beacht cathain a
chuaigh an file chuig an mér-roinn, td a thios againn
go raibh Giolla Brighde in Douai i Medn Fémhair
na bliana 1605, gur shiothlaigh sé ar an 15 Samhain
1614, agus go ndeir sé sa din seo go bhfuil sé scartha
6n Nuinseannach le deich mbliana. B’théidir gur
thuig sé féin narbh thada uaidh an bds agus an litir
thileata seo 4 cumadh aige. B’théidir gurb é an din
féin an s6lds arae, mar a mheabhraionn an Corrdnach
diinn, d’thorbair Petrarca, an té is mé a d’aclaigh
traidisiun liteartha an tséldis le linn an Renaissance,
teidhm theiripeach na reitrice agus chothaigh nasc
idir an liofacht agus an tsldinte intinne. Bheadh sé seo
ag teacht go beacht, ar ndéigh, le traidisiin ddchais na
Gaeilge mar a raibh feidhm dhdbailte ag an amhrén
chun tocht a 1éiriG agus a shrianadh in éineacht ©
Madagdin 1985: 144-151). Is treise go mor fada gné
an tséldis sa ddn a chum O hEédhasa do Shinéad,
bean chéile Uilliam, ar bhds a mic Risteard. Ni fios
dudinn go beacht cathain a fuair sé bds ach bhi sé £6s
beo sa bhliain 1600. Ni ceadmhach neamhshuim a
dhéanamh den fhulaingt. Mds dual d’thiorchairde
criostai ualai a chéile a iompar agus mas d’airionna an
thiorchairdis an choitiantacht agus an chémbhalartacht,
caithfidh an file fulaingt i bpdirt le Sinéad. Nuair a
luann sé tréithe an mharbhdin, cé go n-aibhsionn O
hEédhasa buanna traidisiinta an laochais mar ba
dhual d’thili na bairdne, is fearr leis, dila Erasmus in
Institutio Principis Christiani (2014: 27-28), béim a
chur ar na sudilci mordlta agus tibhacht an laochais
mhileata a mhaold, d’ainneoin gur éirigh Risteard
Nuinseann amach in aghaidh an rialtais sa bhliain
1600. Is mar laoch, mar fhlaith agus mar thealsamh a
mholann sé an Nuinseannach agus léirionn an focldir
teicniuil a tsdideann O hEédhasa, ‘airdheana,’ forais,
‘seantruim,’ ‘polas,” gurb { an thealsinacht ndddrtha
go hdirithe atd ar intinn aige, disciplin a thdinig go
moér chun cinn 6n dara leath den séd haois déag ar

aghaidh.

Aitionn an Corrdnach gurb iad na poil neamhai
seachas na poil thalmhai atd i gceist ag an bhfile, poil
a shamhlaiti mar phointi socra sa spéir ghluaiste trith
an Renaissance, meafair don tairiseacht, don dilseacht
agus don ghra. M4 td an ceart ag an gCorrdnach,isian
tuiscint gurb é an gra prionsabal stitrtha na cruinne an
toradh ar théraiocht intleachtach an Nuinseannaigh,
lamor che move il sole e l'altre stelle mar a chan Dante
(Paradiso, Canto XXXIII). Agus gaisce 4 dhéanamh
ag an bhfile as na forbairti nua sa réalteolaiocht, as
ollmhéid na cruinne agus as acmhainn iontach an
spioraid dhaonna na criocha is airde a bhaint amach,
ni hamhdin ndr thig sé fuioll molta ar Risteard
Nuinseann ach chum sé rainn a bhi Urnua ar fad i
dtraidisitn na Gaeilge, cleamhnas paiteanta idir
safocht na bairdne agus meon comhaimseartha na
hEorpa.

Tar éis caitheamh chomh ribach sin leis an mac,
filleann an file ar an mathair chriite sna rainn deiridh.
Is s6lds do Shinéad agus do Ghiolla Brighde araon
buanna dearscnaitheacha an mharbhdin. Is é Dia
téin a chruthaigh é agus a bhronn air na tiolacthai
seo, agus d’ainneoin an bhriseadh croi, ni céir di
bheith i bhfeirg le Ceard na n-uile, idir bheatha agus
tiolacthai. Ni céir an duine a fuair bds beannaithe a
chaoineadh arae ‘Dorus beathadh bds an fhir’ (2014:
64). Sin buaic an tséliis don té a bhfuil creideamh
aige, ni 4irim cumas séldis an ddin féin, agus sin é an
tath ar féidir leis an bhfiorchara impi ar Shinéad a
gruanna fliucha a thriomd.

T4 4r mbuiochas dlite d’Ailbhe O Corrin as an
ngrinnléamh cdiréiseach atd déanta aige ar fhiliocht
Ui Eédhasa. T4 1éirithe go soiléir aige a oiread is atd
cumadéireacht an fhile ar maos i smaointeoireacht
agus in fomhdineachas Platénach, airfonna nach
téidir a dheald 6 ollghluaiseachtai an Renaissance
agus na Leastichdn Creidimh. Bua breise a bhaineann
leis na tri leabhrdn seo is ea an gaisneas a bhain an
Corrédnach as na healaiona fisitla i ngach aon cheann
acu chun cur leis an 4itid. Ni maisit ar a shon féin
atd sna léardidi, ach is fianaise luachmhar iad ar na
treochtai céanna smaointeoireachta agus mothichdin
a ghaibhnigh filiocht an bhrathar bhoicht agus cénai
air in Douai agus i Lobhdin. In aiste a scriobh sé ar
na fili gairmidla sa bhliain 1971, thug David Greene
ardmholadh don bhealach ar shaothraigh siad an

Ghaeilge mar mhedn liteartha, ach ba thrua leis gur

choisc siad ag an am céanna gach deis uirthi forbairt
intleachtach a dhéanamh (1971: 49). Léirionn taighde
Ailbhe Ui Chorrdin, afach, gur éirigh le Giolla
Brighde O hEédhasa idir mhein agus intleacht a
thabhairt go barr feabhais in éineacht. Ni hamhdin
sin, ach tugann sé le fios go raibh ar a laghad ciorcail
girithe in Eirinn i dtts an seachtt haois déag, fearacht
mhuintir Nuinseann, a thuig agus a thug taitneamh
don trealamh machnaimh, cultdir is mothaithe as ar

faisceadh danta cairdis Ui Eédhasa.

Michedl Mac Craith
Duin Mbhuire, Cill Inion Léinin

